
cim8N6 COVID-19: ᓄᓇᕕᒻᒥ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖏᓐᓄᑦ 
ᑐᑭᒧᐊᑦᑎᓯᔨ ᐅᓐᓂᑑᑎᓕᐅᕐᖁᖅ ᑭᖑᕙᕆᐊᖁᔨᑦᓱᓂ ᑲᓲᒪᓂᐅᔪᓕᒫᓂᒃ ᓄᓇᕕᒻᒥ 

 

ᑰᑦᔪᐊᖅ, ᒫᑦᔨ 13, 2020 – ᓄᓇᕕᓕᒫᒧᓕᖓᔪᖅ, ᐋᓐᓂᐊᓯᐅᕐᑎᒪᕆᒃ ᒪᕆ ᕈᓯᐊᑦ, ᓄᓇᕕᒻᒥ 
ᐃᓗᓯᓕᕆᔨᒃᑯᑦ ᓇᐅᓕᒫᓂᒃ ᖃᓄᐃᖕᖕᓯᐊᕐᑐᓕᕆᓂᕐᒧᑦ ᑐᑭᒧᐊᑦᑎᓯᔨᖓ, ᐅᓐᓂᑑᑎᓕᐅᕐᖁᖅ 
ᑭᖑᕙᕆᐊᕐᑕᐅᖁᔨᑦᓱᓂ ᑲᓲᒪᓂᓕᒫᓂᒃ ᐊᐅᓪᓚᑲᑦᑕᕆᐊᖃᕈᑎᐅᔪᓂᒃ ᓄᓇᓕᓐᓂᑦ ᓄᓇᓕᓐᓄᑦ ᖃᓪᓗᓈ 
ᓄᓇᖓᓐᓂᓗ ᐱᔪᓄᑦ. ᑐᑭᒧᐊᑦᑎᓯᔨ ᐅᖃᕆᐊᓪᓚᒥᔪᖅ ᑲᓲᒪᓂᓕᒫᖑᔪᑦ ᓄᕐᖃᖁᔭᐅᓂᖏᓐᓂᒃ 250ᓂᒃ 
ᐅᖓᑖᓄᓪᓗ ᐅᓄᒋᐊᓐᓂᖃᓚᖓᑐᐊᕈᑎᒃ, ᑕᒪᓐᓇ ᐅᖃᕐᑕᐅᔪᕕᓂᖅ ᑯᐯᒃ ᑲᕙᒪᖓᓂ ᑐᑭᒧᐊᑦᑎᓯᔨᖓᓄᑦ 
ᓇᐅᓕᒫᓂᒃ ᖃᓄᐃᖕᖏᓯᐊᕆᐊᖃᕐᑐᓕᕆᔨᒃᑯᖏᓐᓂ.  

ᐊᓐᓂᐊᓯᐅᕐᑎᒪᕆ ᐃᕐᙯᑎᑦᓯᒋᐊᓪᓚᑐᖅ ᐃᓄᓕᒫᓂᒃ ᐱᒻᒪᕆᐅᓂᖏᓐᓂᒃ ᖃᓄᐃᓗᕈᑎᐅᒍᓐᓇᑐᑦ 
ᓯᕗᕐᖏᓯᒪᒐᓱᐊᕈᑏᑦ ᐅᑦᑑᑎᒋᓗᒋᑦ ᑐᓴᐅᒣ8ᓇᑎᑦᓯᒐᓱᐊᕈᑏᑦ ᐃᕐᕈᑐᐃᓐᓇᓕµᖃᑦᑕᕆᐊᖃᕐᓂᒧᑦ, 
ᓴᓗᒻᒪᓭᓂᕐᓂᒃ ᐃᓂᓂᒃ, ᐃᕿᑦᓯᑌᓕᓗᑎᒃ ᓭᒧᕈᓐᓀᓗᑎᓗ, ᖁᐃᕐᑐᕈᑎᒃ ᒪᑐᓯᒪᓗᒍ ᖃᓂᖅ ᐃᑯᓯᕐᒧᑦ. 

ᐅᓪᓗᒥ ᓄᓇᕕᒻᒥ ᐃᓗᓯᓕᕆᔨᒃᑯᑦ ᑲᑎᒪᖃᑎᖃᑫᓐᓇᖁᑦ ᓄᓇᕕᒻᒥ ᐱᓇᓱᖃᑎᒋᓱᒥᓂᒃ 
ᑐᑭᓯᒪᖃᑎᖃᑦᓯᐊᕈᒪᒧᑦ ᖃᓄᐃᓕᖓᒍᑕᐅᓕᕐᓂᖓᓂᒃ ᑕᑦᓱᒪ ᖃᓂᒪᓐᓇᐅᑉ COVID-19. 

ᑖᓐᓇ ᑲᑎᒪᓂᖅ ᑐᑭᓯᑦᓯᐊᓕᐅᒥᒍᑎᑦᓯᐊᖑᕗᖅ ᐊᒥᓱᓄᑦ ᐊᐱᕐᓲᑎᐅᖃᑦᑕᑐᓂᒃ ᑭᓇᑐᐃᓐᓇᑯᓄᑦ ᑎᒥᐅᔪᓄᓗ 
ᖃᓄᐃᓗᕈᑎᑦᓴᐅᒋᐊᓕᓐᓂᒃ ᒪᓕᑦᑕᐅᒋᐊᓕᓐᓂᒃ, ᑖᒃᑯᐊᓗ ᐅᓐᓂᑑᑎᓕᐊᖑᒪᔪᑦ ᒪᓕᑦᑕᐅᒋᐊᓖᑦ ᖃᓄᐃᓗᕈᓰᓗ 
ᐋᕐᕿᓱᕐᑕᐅᒪᔪᑦ. ᐱᒻᒪᕆᐅᓂᕐᐹᖅ ᓴᐳᒻᒥᔭᐅᒋᐊᖃᕐᓂᖓ ᓇᐅᓕᒫᑦ ᐃᓗᓯᓕᕆᓂᕐᒥᓗ ᐱᓇᓱᑦᑎᖏᑦ 
ᐁᑦᑐᑑᑎᐅᑎᑦᑌᓕᓗᒍᓗ ᓄᓇᓕᓐᓂ. 

“ᐊᒥᓱᑦ ᓯᕗᕐᖏᒐᓱᒍᑎᐅᒍᓐᓇᑐᑦ ᐊᑐᕐᑕᐅᒍᓐᓇᖁᑦ ᑭᓇᓕᒫᒃᑯᓄᑦ ᑎᒥᐅᔪᓄᓗ, ᐅᑦᑑᑎᒋᓗᒋᑦ 
ᑐᓴᐅᒪᑎᑦᓯᒋᐊᓪᓛᓃᑦ ᐃᑉᐱᒋᔭᖃᑦᓯᐊᕆᐊᖃᕐᓂᒥᓪᓗ ᐊᓂᕐᑎᕆᓂᕐᒥᒃ ᐊᒡᒐᓂᓗ ᓴᓗᒪᑎᑦᓯᓯᐊᕆᐊᖃᕐᓂᒥᒃ, 
ᐃᕿᑦᓯᑌᓕᓗᑎᑦ ᓭᒧᕐᑌᓕᓗᑎᓗ, ᓴᓗᒻᒪᓴᕐᑕᐅᓕᐅᒥᔮᕐᓗᑎᒃ ᓇᐅᓕᒫᓄᑦ ᐊᑐᕐᑕᐅᓲᑦ ᐃᓃᑦ,” 
ᐅᖃᕆᐊᓪᓚᓂᕐᖁᖅ ᐋᓐᓂᐊᓯᐅᕐᑎᒪᕆᒃ ᒪᕆ ᕈᓯᐊᑦ, ᓇᐅᓕᒫᓂᒃ ᖃᓄᐃᖕᖏᓯᐊᕐᑐᓕᕆᓂᕐᒧᑦ ᑐᑭᒧᐊᑦᑎᓯᔨ 
ᐃᓗᓯᓕᕆᔨᒃᑯᓂ. 

 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

